
Vendim i Këshillit të Mediave të Shkruara të Kosovës ndaj 

ankesës së Bashkim Osmani kundër Insajderi 

 

 

Këshilli i Mediave të Shkruara të Kosovës në mbledhjen e tij 

të mbajtur më 30 maj 2023, shqyrtoi ankesën e dërguar nga 

Bashkim Osmani kundër Insajderi lidhur me publikimin e 

shkrimit me titull “70 mijë euro kesh, Benz S-Class- Çka i 

sekuestroi shteti Bashkim Osmanit, pronarit të Laberion?”, 

dhe mori këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 

 

 

 



 

 

                      

                      A R S Y E T I M 

 

 

Media ka publikuar një lajm me titull “70 mijë euro kesh, 

Benz S-Class- Çka i sekuestroi shteti Bashkim Osmanit, 

pronarit të Laberion?”, me pretendimin se shkrimi ka shkelur 

kapitujt II (raportimi i së vërtetës), III (nxitja dhe gjuha 

e urrejtjes), IV (e drejta për t’u përgjigjur) dhe V (personat 

e përfshirë në incidente, aksidente, të arrestuar apo të 

akuzuar për vepra penale) të Kodit të Mediave të Shkruara. 

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

   

Pas leximit të ankesës KMShK gjen se ankesa është e pabazuar. 

Pra, nuk miratohet. 

 

 

Media ka raportuar në një rast të cilin Prokuroria e ka bërë 

publik. Rasti është i një interesi të lartë publik, pasi që 

kemi të bëjmë me një dukuri të ndjeshme për shoqërinë. Media 

ka raportuar sipas raportit zyrtar të lëshuar nga Prokuroria, 

e cila ka njoftuar publikun mbi arrestimet dhe sekuestrimin 

e automjetit dhe parave të gatshme. Po ashtu, fotografia e 

përdorur është e një veture Mercedes, ndërsa lloji mund të 

jetë i ndryshëm. Fotografia është publikuar vetëm sa për 

ilustrim, pasi që duket qartë se nuk është e njëjta për të 

cilën raportohet, meqë edhe targat e regjistrimit i ka të një 

shteti tjetër. Andaj pretendimi se nuk është raportuar e 

vërteta nuk qëndron.  

 

KMShK nuk ka kompetencë mbi disiplinimin e mediave në rrjetet 

sociale, pasi që është fushë e veçantë. Gjuha e urrejtjes në 

rrjete sociale mund të evitohet nga raportimi që mund të bëhet 

nga ankuesi direkt në kompaninë që e ofron rrjetin. Andaj në 

lidhje me këtë pikë KMShK shpallet jokompetente dhe refuzon 

ankesën.  

 

KMShK gjen se media nuk e ka shkelur Kodin e Mediave, pasi që 

përgjatë shkrimit nuk konstatohet se i arrestuari është 

fajtor apo jo, por tregon arsyen e arrestimit. Arsyeja e 

arrestimit është informatë në interes të publikut dhe lajmi 



nuk mund të jetë i plotë pa i paraqitur të gjitha faktet. 

Andaj, konstatohet se media nuk e shkel Kapitullin V të Kodit 

të Mediave. 

 

Në lidhje me mosdhënien e mundësisë për t’u deklaruar, media 

nuk ka bërë shkelje të Kodit të Mediave, pasi që ka raportuar 

bazuar në një dokument zyrtar publik. 

 

 

 

 

Andaj, KMShK vendos që ankesa të mos miratohet. 

 

 

 

 

Këshilli i Mediave të Shkruara të Kosovës 


